
ᑐᓴᐅᒪᐅᑎᓕᕆᓂᕐᓄᑦ ᐱᓇᓱᕝᕕᒃ 
 

ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑏᑦ 
ᑎᓯᒻᐱᕆ 2020-ᒥᑦ ᕕᕗᐊᔨ 2021-ᒧᑦ 

 
 

ᑐᓴᐅᒪᐅᑎᓕᕆᓂᕐᓄᑦ ᐱᓇᓱᕝᕕᒃ ᓯᕗᓂᐊᒍᑦ ᐊᑐᐃᓐᓇᐅᑎᑦᓯᒋᐊᓲᖅ ᐅᓪᓗᑕᒫᑦ ᐸᕐᓀᑕᐅᓂᖏᓐᓂᒃ ᐊᒻᒪᓗ 
ᑲᔪᓯᑎᑕᐅᓂᖏᓐᓂᒃ ᐱᐅᓭᖏᓐᓇᕆᐊᖃᕋᒥ ᑐᓴᐅᒪᐅᑎᓂᕐᓄᑦ ᐸᕐᓀᒍᑎᓂᒃ ᒪᑐᒣᒋᐊᖃᕐᐸᑐᓂᒃ ᐊᒥᓱᐃᓂᒃ ᑫᐋᔩᑉ 
ᐱᓇᓱᐊᕐᑕᖏᓐᓂᒃ. ᐱᓇᓱᒐᓪᓚᕆᓕᒃ ᑲᔪᓯᑎᑦᓯᓂᕐᓂᒃ ᓄᕐᖃᑕᕈᓐᓀᑎᓗᒋᑦ ᐊᒻᒪᓗ ᐱᐅᔫᑎᓪᓗᒋᑦ 
ᑐᑭᓯᐅᑎᑦᓴᓂᒃ ᓄᐃᑕᐅᔪᓂᒃ ᑫᐋᔩᒧᑦ ᐱᓇᓱᕝᕕᐅᑉ ᐃᓗᐊᓂ ᐊᒻᒪᓗ ᓯᓚᑖᓂ. ᐃᑲᔪᓲᖅ ᐋᕐᕿᓱᕐᑕᐅᓕᕐᒪᑕ 
ᐃᓄᓕᕆᐅᑎᑦᓭᑦ ᐊᒻᒪᓗ  ᑐᓴᐅᒪᐅᑎᓕᕆᓂᕐᓄᑦ ᐱᓇᓱᐊᕋᑦᓭᑦ ᓄᓇᓕᓕᒫᓂ ᐊᒻᒪᓗ ᐃᓱᕐᕆᑎᑦᓯᔨᐅᑦᓱᓂ 
ᑐᓴᕋᑦᓭᑦ ᓄᐃᑎᕐᑕᐅᒍᑎᖏᓐᓂᒃ ᐊᒥᓱᐃᓂᒃ ᑫᐊᔩᑉ ᐱᓇᓱᐊᕐᑕᖏᓐᓂᒃ, ᑭᒡᒐᑐᕈᑎᖏᓐᓂᒃ ᐊᒻᒪᓗ 
ᐱᓇᓱᐊᕈᑦᔨᐅᑎᖏᓐᓂᒃ. ᒪᓂᔨᓲᖅ ᖃᕆᑕᐅᔭᒃᑯᑦ ᑕᑯᔭᑦᓭᑦ ᑲᔪᓯᑎᑕᐅᓂᖏᓐᓂᒃ ᐊᒻᒪᓗ ᐊᐅᓚᑦᓯᓱᓂ ᐃᓄᐃᑦ 
ᑐᓴᐅᒪᑎᑕᐅᓂᖏᓐᓄᑦ ᖃᓄᐃᓕᒋᐊᕈᑎᑦᓴᓂᒃ. ᐱᓇᓱᕝᕕᐅᓗ ᐃᓗᐊᓂ ᑐᓴᐅᒪᐅᑎᓕᕆᓂᕐᓄᑦ ᑭᒡᒐᑐᕐᓂᖃᕐᓱᓂ 
ᑫᐋᔩᒥ, ᑲᔪᓯᑎᑦᓯᔨᐅᑦᓱᓂᓗ ᐅᖃᐅᓯᐅᑉ ᐊᓯᐊᒎᓕᕐᑎᑕᐅᓂᖏᓐᓂᒃ ᐊᒻᒪᓗ ᓯᑯᑦᓴᔭᖁᑎᐅᒋᐊᓕᓐᓂᒃ 
ᕿᓄᒍᑕᐅᔪᓂᒃ.  

 
1. ᐊᐅᓚᑦᓯᓂᖅ 

• ᐃᖏᕐᕋᓯᑎᑕᐅᑎᕙᑦᓱᒋᑦ ᐃᒣᓕᖓᒋᐊᓖᓚᒍᑏᑦ ᐱᒻᒪᕆᓐᓄᑦ ᓄᐃᑕᑎᑕᐅᔪᑦ ᐋᕐᕿᓯᒪᑎᑦᓯᐅᑎᑦᓴᓂ 
ᓇᓗᓀᕐᑕᐅᓯᒪᑦᓱᑎᒃ 2018-ᒥ ᑫᐋᔩᑉ ᑐᓴᐅᒪᐅᑎᖃᑎᖃᕐᓂᓄᑦ ᑭᖕᖒᒪᔭᖏᑦ ᓇᓗᓀᕐᑐᑕᐅᑎᓗᒋᑦ. 
ᑖᒃᑯᐊ ᐃᓚᓖᑦ ᖃᕆᑕᐅᔭᒃᑯᑦ ᓄᐃᑕᑎᑦᓯᐅᑏᑦ ᐱᕙᓪᓕᐊᓂᖏᓐᓂᒃ, ᑕᕐᕋᒥ ᓄᓇᓕᓐᓂᒃ 
ᑐᓴᐅᒪᖃᑎᖃᑦᓯᐊᖏᓐᓇᓂᕐᓂᒃ, ᑲᔪᓯᑎᑦᓯᓯᐊᕐᓂᓂᒃ ᐅᖃᐅᓯᐅᑉ ᐊᓯᐊᒎᓕᕐᑎᑕᐅᓂᖏᓐᓄᑦ ᑭᒡᒐᑐᕈᑎᓂᒃ 
ᐊᒻᒪᓗ ᐱᓇᓱᑦᑎᓂᒃ ᑭᖕᖒᒪᓇᕐᑐᓂᒃ ᐱᓇᓱᑦᑎᑖᕐᓂᓂᒃ ᑐᓴᐅᒪᐅᑎᒍᑎᖃᕐᓂᓄᑦ ᑭᒡᒐᑐᕐᓃᑦ 
ᐅᓄᕐᓯᐅᒥᒋᐊᕐᐸᒋᐊᖃᕐᓂᖏᓐᓄᑦ.  

• ᒪᕐᕉᒃ ᓄᑖᑦ ᐱᓇᓱᑦᑎᑖᒍᓚᐅᔫᒃ ᑕᕝᕙᓂ ᑐᓴᕐᑎᓯᐅᑏᑦ ᓄᐃᑕᐅᕕᖓᓂ: ᐃᓕᒪᑫᓐᓇᓂᐊᓚᐅᔫᖅ 
ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᒍᑎᓕᕆᔨ ᐃᓕᒪᖏᓐᓇᓚᖓᓕᕐᑐᖅ ᐃᓗᐃᒃᑲᑎᒎᕐᓗᓂ ᑰᑦᔪᐊᒥ. 
ᑕᑯᑦᓴᐅᑎᑦᓯᒍᑎᓕᕆᔨ ᐱᓇᓱᐊᒐᖃᓪᓚᕆᓚᖓᔪᖅ ᓯᕗᓂᕐᒥ ᑲᑎᕐᓱᑕᐅᒪᒍᑎᖏᓐᓂᒃ ᖃᕆᑕᐅᔭᒃᑯᑦ 
ᑕᑯᑦᓴᐅᑎᑦᓯᐅᑏᑦ ᐊᒻᒪᓗ ᑐᓂᕐᕈᓯᒍᑎᖃᕐᐸᓗᓂ ᓄᐃᑕᐅᓂᖏᓐᓄᑦ ᐊᓯᖏᑦᑕ ᑐᓴᐅᒪᐅᑎᒍᑎᓄᐊᖓᔪᑦ 
ᓴᓇᕐᕈᑏᑦ. ᓄᑖᖅ ᑐᑭᓯᓇᕈᑎᓂᒃ ᐊᑦᔨᖑᐊᓕᐅᕐᑎᐅᑉ ᐃᓂᒋᒋᐊᖃᓚᐅᔪᔭᖓ ᐃᓄᑦᑕᓯᓚᐅᔪᒻᒥᔪᖅ 
ᑖᓐᓇᓗ ᐃᑲᔪᕐᓯᓚᖓᓕᕐᓱᓂ ᑕᑯᒐᑦᓴᓕᐅᕐᓂᑎᑎᒍᑦ ᐃᓘᓐᓀᓂ ᑐᓴᕐᑕᐅᑎᑦᓯᒍᑎᓂ ᐊᕐᖁᑎᒋᔭᐅᔪᓂ. 

• ᐊᑐᐃᓐᓇᕈᕐᑎᕆᓂᖅ ᕿᓄᒍᑕᐅᓯᒪᔪᓂᒃ ᐃᓚᒌᑦᑎᑕᐅᒋᐊᓪᓚᖁᔭᐅᑦᓱᑎᒃ ᑫᐋᔩᑉ ᖃᕆᑕᐅᔭᒃᑯᑦ 
ᑕᑯᑦᓴᐅᑎᑦᓯᕕᖏᑦ ᐅᓪᓗᒥ ᓯᑕᒪᐅᔪᕐᑐᑦ (8) ᐊᒻᒪᓗ ᓇᓗᓀᕐᑐᓕᕐᕿᓗᒋᑦ ᐃᓅᖃᑎᒌᑦ 
ᑐᓴᕐᕕᖃᕈᑎᖏᑦᑕ ᐋᕐᕿᓱᕐᓯᒪᑦᓯᐊᕆᐊᖃᕐᓂᖏᓐᓄᑦ ᓯᑕᒪᐅᔪᖕᖏᒐᕐᑐᑦ ᐊᑕᐅᕐᓯᕐᓗ (11) ᑫᐋᔩᑉ 
Facebook-ᑯᑎᒍᑦ ᑕᑯᑦᓴᐅᑎᑦᓯᒍᑎᖏᑦ.  

• ᐃᓚᐅᕙᑦᑐᒍᑦ ᓄᓇᓕᓐᓂ ᓯᕗᓕᕐᑏᑦ ᑲᑎᒪᓂᕆᕙᑦᑕᖏᓐᓄᑦ ᖃᓂᒪᓐᓇᐅᑉ ᐃᕐᐸᓯᒪᓕᕐᓂᖓᑕ 
ᖃᓄᐃᓕᖕᖓᐸᓪᓕᐊᓂᖏᓐᓄᑦ ᐊᑐᐃᓐᓇᕈᕐᑎᐸᑦᓱᒋᑦ ᓇᓗᓀᕐᓯᓯᒪᐅᑏᑦ ᑲᑎᒪᐅᑕᐅᔪᓂᒃ ᐊᒻᒪᓗ 
ᐅᖃᐅᓯᐅᑉ ᐊᓯᐊᒎᓕᕐᑎᑕᐅᓂᕐᓄᑦ ᑭᒡᒐᑐᕐᑕᐅᒍᑎᒋᕙᑦᓱᒋᑦ; 

• ᑲᔪᓯᑎᑦᓯᔪᒍᑦ ᐃᓚᐅᕙᓐᓂᑎᓂᒃ ᐃᑲᔪᕐᑕᐅᑎᓪᓗᒋᑦ ᐱᐅᓯᒋᐊᕐᑕᐅᑎᓪᓗᒋᑦ ᓄᓇᓕᓐᓂ ᑐᓴᐅᑏᑦ 
ᓄᓇᓖᑦ ᑲᕙᒫᐱᖏᑦ ᓈᓚᐅᑎᒥᓂᒃ ᓄᑕᐅᓪᓕᑎᕆᕙᓕᕐᒪᑕ ᐊᑐᕐᓱᒋᑦ ᒪᑭᕝᕕᑯᑦ ᑮᓇᐅᔭᖃᕐᑎᓯᐅᑎᖏᑦ. 

 

2. ᐱᓇᓱᐊᕐᑕᐅᓯᒪᔪᑦ: 
•  ᑫᐋᔩᑉ ᐱᓇᓱᕝᕕᖏᑦ ᐃᓕᒃᑰᑎᕐᑐᑦ ᐃᑲᔪᕐᐸᓗᒋᑦ ᐸᕐᓀᓂᓕᕐᐸᑕ ᐊᒻᒪᓗ ᐃᖏᕐᕋᓯᑎᑦᓯᓯᑉᐸᑕ 

ᑐᓴᐅᒪᔭᐅᒋᐊᓕᓐᓂᒃ ᐱᓇᓱᐊᕈᑎᒥᓂᒃ ᐃᓚᐅᑎᓪᓗᒋᑦ ᐊᑐᐃᓐᓇᕈᕐᑎᕆᓃᑦ ᑐᓴᐅᒪᐅᑎᓕᕆᓂᕐᓄᑦ 
ᐸᕐᓀᒍᑎᓂᒃ ᐃᓘᓐᓀᓄᑦ ᐱᓇᓱᕝᕕᖏᓐᓄᑦ ᐃᓕᒃᑰᑎᕐᑐᓄᑦ ᐃᓚᖃᕐᑎᓗᒋᑦ ᐱᓇᓱᐊᕐᑕᐅᒋᐊᓖᑦ 

ᐅᓪᓗᖁᑎᖏᑦ ᐊᑐᓚᖓᔪᑦ ᐊᕐᕌᒎᓚᖓᓕᕐᒥᔪᒥ ᐱᐅᓯᒋᐊᕐᑕᐅᑎᓪᓗᒋᑦ ᐸᕐᓀᓯᒪᐅᑎᖏᑦ ᑫᐋᔩᑉ 
ᑐᓴᐅᒪᐅᑎᓕᕆᓂᕐᓄᑦ ᑭᖕᖒᒪᔭᖏᑦ ᐊᒻᒪᓗ ᓇᓗᓀᕐᓱᒋᑦ ᓈᒻᒪᑐᑦ ᓴᓇᕐᕈᑎᐅᒋᐊᓖᑦ ᑐᕌᒐᕐᓂᒃ 
ᐱᓚᕿᐅᑕᐅᒍᓐᓇᓚᖓᔪᑦ. ᑐᓴᐅᒪᑎᑦᓯᓂᕐᓄᑦ ᐸᕐᓀᒍᑎᖏᓐᓂᒃ ᑲᑎᕕᐅᑉ ᐳᓖᓯᖏᑦᑕ, ᓄᓇᓕᓐᓂ 
ᐊᑦᑕᓀᑦᑐᒦᑦᑎᓯᕕᐅᑉ, YES, ᐱᖕᖑᐊᓂᓕᕆᕕᐅᑉ, ᐱᖁᔭᑎᒍᑦ, ᐃᓅᓯᒃᑯᑦ-ᐱᖁᔭᕐᑎᒎᕐᓂᒧᑦ ᐊᒻᒪᓗ 
ᓄᓇᓕᓐᓂ ᑲᒪᒋᔭᖃᕐᓂᒧᑦ ᐱᓇᓱᕝᕕᒃ ᐱᔭᕇᕐᓯᒪᓕᕐᑐᑦ ᐅᑯᐊᓗ ᓄᓇᓕᓐᓂ ᐱᐅᒃᑯᑎᖃᕐᑎᓯᓂᕐᓄᑦ 
ᐱᓇᓱᕝᕕᒃ, ᓄᓇᕕᒻᒥ ᒥᕐᖑᐃᓯᕐᕖᑦ ᐊᒻᒪᓗ ᐃᖏᕐᕋᐅᑎᓕᕆᓂᕐᓄᑦ ᐱᓇᓱᕝᕕᒃ. 
 

• ᑫᐋᔩᑉ (www.krg.ca) ᐊᒻᒪᓗ ᑲᑎᕕᐅᑉ ᐳᓖᓯᖏᑦᑕ (www.krpf.ca) ᖃᕆᑕᐅᔭᒃᑯᑦ 
ᑕᑯᑦᓴᐅᑎᑦᓯᕕᖓᑕ ᐋᕐᕿᒋᐊᕐᑕᐅᕙᓐᓂᖓ ᑲᔪᓯᔪᖅ ᐊᓯᑦᔨᑐᕐᐸᓱᒋᑦ ᐅᓪᓗᒥᓂᑕᖕᖑᓱᒋᑦ ᐃᓗᓕᖏᑦ 
ᓄᐃᑕᔪᑦ. ᐃᓄᓐᓄᑦ ᑕᑯᔭᑦᓭᑦ 45 ᐅᖓᑖᓅᕐᑐᑦ ᐱᓇᓱᒐᑦᓭ ᓂᕕᖓᑎᑕᐅᓂᖏᑦ ᐊᒻᒪᓗ 13 
ᐊᑐᐊᕋᑦᓴᓕᐊᒍᓯᒪᔪᑦ ᑕᕝᕙᓂ ᑐᓴᕐᑎᓯᐅᑏᑦ ᓄᐃᑕᐅᕕᖓᓂ; 
 

• ᑲᔪᓯᑎᑦᓯᓂᖅ ᐅᖃᐅᓯᐅᑉ ᐊᓯᐊᒎᓕᕐᑎᑕᐅᓂᖏᓐᓂᒃ ᐊᑦᔨᒌᖕᖏᑐᓂᒃ ᐊᓪᓚᕕᐅᑉ ᐃᓗᐊᓂ ᓯᓚᑖᓂᓗ 
ᓯᑯᑦᓴᔭᖁᑎᓂᒃ. ᑖᓐᓇ ᑐᓴᕐᑎᓯᐅᑎᓂᒃ ᓄᐃᑦᓯᕕᒃ ᐊᑐᕐᓂᖃᕐᑎᓗᒍ, 170 ᐅᖓᑖᓅᕐᑐᑦ ᕿᓄᒍᑏᑦ 
ᐅᖃᐅᓯᐅᑉ ᐊᓯᐊᒎᓕᕐᑎᑕᐅᖁᔭᐅᔪᑦ ᐱᔭᐅᓯᒪᔪᑦ;  
 

• ᐊᓯᑦᔨᑐᕐᑕᐅᒪᕆᓐᓂᖏᑦ ᐱᓇᓱᕝᕕᐅᑉ ᐃᓗᐊᓂ ᖃᕆᑕᐅᔭᒃᑰᑎᑦᓯᐅᑏᑦ ᐱᒋᐊᕐᑕᐅᓯᒪᓕᕐᑐᑦ. ᑕᒪᖏᒃ 
ᓄᐃᑦᓯᒍᑎᖏᑦᑕ ᑕᑯᑦᓴᐅᒍᑎᖏᑦ ᐊᒻᒪᓗ ᐃᓗᓕᖏᑦ ᕿᒥᕐᕈᔭᐅᓕᕐᑐᑦ. ᐱᓇᓱᕝᕕᐅᑉ ᐃᓗᐊᓂ 
ᖃᕆᑕᐅᔭᒃᑰᑎᑦᓯᐅᑎᒃ ᐱᒻᒪᕆᐅᕗᖅ ᐱᓇᓱᕝᕕᐅᑉ ᐃᓗᐊᓂ ᑐᓴᐅᒪᐅᑎᒋᐊᖃᕐᓂᓄᑦ ᓴᓇᕐᕈᑎᐅᑦᓱᓂ 
ᑐᓴᐅᒪᑎᑦᓯᖏᓐᓇᓂᖅ ᐱᓇᓱᑦᑎᓂᒃ ᐊᒻᒪᓗ ᐱᔭᐅᑎᑕᐅᒍᓐᓇᕆᐊᖃᕐᓂᖏᓐᓄᑦ ᐱᒻᒪᕇᑦ ᒪᓕᒐᑎᒎᕐᑐᑦ 
ᑎᒥᐅᑉ ᓯᑯᑦᓴᔭᖁᑎᖏᑦᑕ;  
 

• ᑲᔪᓯᑎᑕᐅᓂᖏᑦ ᐊᒻᒪᓗ ᐃᓂᕐᑕᐅᓂᖏᑦ 2019-ᒥᓂᑌᑦ ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᐅᑏᑦ 
ᐱᒋᐊᕐᑕᐅᕙᓪᓕᐊᓕᕐᑐᑦ. 
 

• ᐅᑭᐅᕐᓯᐅᑏᑦ ᑕᕐᕿᑦ ᐱᖓᓱᑕᒫᕐᓯᐅᑏᑦ ᑐᓴᕐᑎᓯᐅᑏᑦ ᐱᔭᕇᕐᑕᐅᓯᒪᓕᕐᑐᑦ ᐊᒻᒪᓗ 
ᐱᒋᐊᓕᓐᓅᖃᕐᑕᐅᓯᒪᓕᕐᓱᑎᒃ 4,000 ᐅᖓᑖᓅᕐᑐᓄᑦ ᓄᓇᕕᒻᒥ ᐃᓪᓗᕆᔭᐅᔪᓄᑦ ᐊᒻᒪᓗ ᖃᕆᑕᐅᔭᒃᑯᑦ? 
 

• ᐱᓇᓱᐊᕈᓯᑕᒫᕐᓯᐅᑏᑦ ᑐᓴᕋᑦᓴᐅᓯᒪᔪᑦ ᕿᒥᕐᕈᔭᐅᒍᑎᖏᑦ ᐊᑐᐃᓐᓇᕈᕐᑎᑕᐅᓕᕐᑐᑦ ᐊᒻᒪᓗ 
ᑐᔫᑕᐅᓚᖓᑦᓱᑎᒃ ᑫᐋᔩᑉ ᐳᕐᑐᓂᕐᓴᖏᓐᓄᑦ ᑲᑎᒪᔨᖏᓐᓄᑦ. 
 

• ᐊᑐᐃᓐᓇᕈᕐᑎᓚᐅᔪᔪᒍᑦ ᑐᓴᕐᑎᓯᒍᑎᓂᒃ ᐊᒻᒪᓗ ᐱᕙᓪᓖᒋᐊᕈᑎᓂᒃ ᓯᕿᓂᖅ ᐃᓕᓭᓂᖏᓐᓂᒃ ᐱᒍᑦᔨᓱᒍ 
ᐱᖕᖑᐊᓂᓕᕆᓂᕐᓄᑦ ᐱᓇᓱᕝᕕᒃ. 
 

3. ᑐᓴᕐᑕᐅᔪᑦᓴᓕᐅᕐᓂᖅ, ᐊᑐᐊᕋᑦᓭᑦ, ᑐᓴᕋᑦᓭᑦ: 
• ᑫᐋᔩ ᐊᒻᒪᓗ ᑲᑎᕕᐅᑉ ᐳᓖᓯᖏᑦ ᓄᐃᑕᖃᑦᑕᓚᐅᕐᑐᑦ 29-ᓂ ᐊᑐᐊᕋᑦᓴᓂ ᑕᕐᕿᓂ ᐱᖓᓱᓂ 

ᑐᓴᕐᑎᓯᕕᓐᓂ, ᓄᓇᓕᓕᒫᓂ ᐊᒻᒪᓗ ᓇᓂᓕᒫᖅ ᑐᓴᕋᑦᓴᓃᑦᓱᑎᒃ; 
• ᒪᕐᕈᐃᒃ ᑐᓴᕋᑦᓵᒃ ᓄᐃᑕᐅᓯᒪᔫᒃ ᑕᕝᕙᓂ ᑐᓴᕐᑎᓯᐅᑏᑦ ᓄᐃᑕᐅᕕᖓᓂ. 

 
4. ᐃᓅᖃᑎᒌᓄᑦ ᑐᓴᕐᑕᐅᔪᑦᓴᓕᕆᓂᖅ: 
 
• ᑕᕝᕙᓂ ᑐᓴᕐᑎᓯᐅᑎᓂᒃ ᓄᐃᑦᓯᕕᒻᒥ, ᑕᑯᓐᓇᕋᑦᓭᑦ ᐊᒻᒪᓗ ᐊᑦᔨᖑᐊᑦ ᓄᐃᑕᐅᓯᒪᔪᑦ ᑫᐋᔩᑉ Facebook-
ᖓᑎᒍᑦ ᓄᐃᑦᓯᒋᐊᓪᓚᕈᑕᐅᓯᒪᔪᑦ 63-ᓂᒃ ᑕᑯᒐᑦᓴᓂᒃ ᐊᒻᒪᓗ 125-ᓄᑦ ᓄᑖᓄᑦ "like" 
ᓚᔪᕐᑕᓯᔭᐅᓯᒪᑦᓱᑎᒃ ᑲᑎᓂᖃᓕᕐᓱᑎᒃ 3,079-ᓂᒃ. ᐃᒻᒥᒎᕐᑐᖅ ᐃᑉᐱᒍᓱᒍᑎᒃ ᑕᑯᑦᓴᐅᑎᑦᓯᔪᖅ ᓄᐃᑕᐅᔪᑦ 
ᑕᑯᔭᐅᖃᑦᑕᓯᒪᓂᖏᓐᓂᒃ 12,000 ᐅᖓᑖᓅᕐᑐᓄᑦ ᐃᓄᓐᓄᑦ ᓇᓂᓕᒫᖅ. ᑐᕌᒐᖅ ᐱᔭᐅᒋᐊᓚᖓᓂᖏᑦ 5,000 
"likes" ᑎᓯᒻᐱᕆ 31 2021-ᒍᓕᕐᑎᓗᒍ. 

• Facebook-ᑯᑦ ᑕᑯᑦᓴᐅᒌᕐᑎᓯᐅᑎᒃ ᐱᒋᐊᕐᑎᑕᐅᓚᐅᔫᖅ ᑐᕌᖓᑎᓪᓗᒍ ᐃᓄᐃᑦ ᑐᑭᓯᓂᐊᕐᑕᐅᓂᖏᓐᓄᑦ ᓴᓃᑦ 
ᐃᑦᑕᑯᐃᑦ ᐊᐅᓚᑕᐅᓂᖏᓐᓄᑦ ᐸᕐᓀᒍᑎᒧᐊᖓᔪᓂᒃ. 24 ᐃᓄᐃᑦ ᑕᑯᑦᓴᐅᒌᕐᑐᑎᒎᕐᑐᓄᑦ ᐃᓚᐅᓚᐅᔫᑦ ᐊᒻᒪᓗ 
14 ᐅᖃᐅᓯᕆᔭᐅᔪᑦ ᐱᔭᐅᑦᓱᑎᒃ. ᑭᖑᓂᖓᒍᑦ, 244 ᐃᓄᐃᑦ ᐅᖃᐅᓯᖃᓚᐅᔫᑦ ᑕᑯᓐᓇᕋᑦᓴᓄᐊᖓᔪᓂᒃ. 

• ᓄᐃᑦᓯᓚᐅᔪᔪᒍᑦ Facebook Netquette-ᒥᒃ, ᑫᐋᔩᑉ ᐃᓅᖃᑎᒌᓂ ᑐᓴᐅᒪᐅᑎᒍᑏᑦ ᐊᑐᕐᑕᐅᓂᖏᑦᑕ 

http://www.krg.ca/
http://www.krpf.ca/

ᐃᑯᓪᓚᑎᑕᐅᒋᐊᕐᓂᖏᓐᓄᑦ ᒪᓕᒐᖓᓂᒃ, ᑫᐋᔩᑉ ᐃᓅᖃᑎᒌᓂ ᑐᓴᐅᒪᐅᑎᒍᑏᑦ ᑲᒪᒋᔭᐅᓂᖏᑦᑕ ᒪᓕᒐᖓᓂᒃ 
ᐊᒻᒪᓗ ᑫᐋᔩᑉ ᐃᓅᖃᑎᒌᓂ ᑐᓴᐅᒪᐅᑎᒍᑏᑦ ᑕᑯᑦᓴᐅᒌᕐᑎᓗᒋᓪᓗ ᓄᐃᑕᖏᓐᓄᑦ ᒪᓕᒐᖓᓂᒃ ᑖᒃᑯᐊᓗ 
ᑕᑯᑦᓴᖑᕐᑎᑕᐅᓛᕐᓱᑎᒃ ᖃᕆᑕᐅᔭᒃᑯᑦ ᐊᒻᒪᓗ ᒪᓕᒐᑦᓴᕆᓂᐊᕐᑕᕗᓐᓂ ᐃᓕᖓᔪᓄᑦ ᐃᓅᖃᑎᒌᑦ 
ᑐᓴᐅᒪᐅᑎᒍᑎᖏᓐᓄᑦ. 

• ᐋᕐᕿᓯᒪᐅᑎᖏᑦ ᐃᓅᖃᑎᒌᑦ ᑐᓴᐅᒪᐅᑎᒍᑎᖏᑎᒍᑦ ᑕᑯᔭᑦᓴᖑᕐᑕᐅᔪᑦ; ᐃᓅᖃᑎᒌᑦ ᑐᓴᐅᒪᐅᑎᒍᑎᖏᑎᒍᑦ 
ᑕᑯᔭᑦᓴᖑᕐᑕᐅᔪᑦ ᐱᑕᑦᓯᑐᒐᖏᓐᓂᒃ ᐊᒻᒪᓗ ᐃᓅᖃᑎᒌᑦ ᑐᓴᐅᒪᐅᑎᒍᑎᖏᑎᒍᑦ ᑕᑯᑦᓴᐅᒌᕐᑎᓯᔪᑦ 
ᓇᓗᓀᕐᑐᑕᐅᓂᖏᓐᓄᑦ ᐱᑕᑦᓯᑐᒐᖅ ᐃᓕᔭᐅᓯᒪᓕᕐᑐᑦ ᐊᑐᕐᑕᐅᖃᑦᑕᑐᑦᓴᐅᓱᑎᒃ ᐊᕐᖁᑎᒋᓗᒋᑦ ᓄᑖᑦ 
ᑐᓴᐅᒪᐅᑎᓕᕆᓂᕐᓄᑦ ᐱᓇᓱᕝᕕᐅᑉ ᐃᓚᒌᑦᑐᑦ ᖃᕆᑕᐅᔭᒃᑯᑦ ᐊᓪᓚᕕᖓᓄᑦ ᐊᑎᓕᒻᒧᑦ socialmedia@krg.ca. 

• ᐃᑉᐱᒍᓱᖃᑦᑕᓚᐅᔪᔪᒍᑦ ᐊᐅᓚᑕᐅᓂᖓᓂᒃ ᑕᒫᓂ Facebook-ᖓᑕ ᐊᒻᒪᓗ ᑲᔪᓯᑎᑦᓱᒋᑦ ᐃᑯᓪᓚᑎᑦᓯᒍᑏᑦ 
ᐊᒻᒪᓗ ᑲᒪᒋᔭᖃᕆᐊᖃᕐᓃᑦ ᐃᑉᐱᒋᔭᐅᓂᖏᓐᓂᒃ ᐅᖃᐅᓯᕆᔭᐅᔪᑦ ᐊᒻᒪᓗ ᐊᐱᕐᓲᑎᒋᔭᐅᔪᑦ. 

• ᑫᐋᔩᑉ ᓄᐃᑕᓂᖓ ᐃᓅᖃᑎᒌᑦ ᑐᓴᐅᒪᐅᑎᒍᑎᖏᑎᒍᑦ ᐱᕙᓪᓕᐊᑕᐅᒉᓐᓈᑐᖅ ᑭᖑᓂᕐᒥ ᑕᕐᕿᓂ 
ᑌᒣᓕᖓᐅᒐᕐᓯᒪᓕᕐᓱᓂ. ᐱᓇᓱᕝᕕᒃ ᐃᑉᐱᒋᔭᖃᓕᕐᑐᖅ ᑐᓴᐅᒪᐅᑎᖃᑎᖃᕐᓂᓄᑦ ᑭᖕᖒᒪᓇᕐᑐᓂᒃ ᑕᑯᓐᓇᓱᒍ 
ᐅᓄᕐᓰᒋᐊᕆᐊᖃᕐᓂᖅ ᑫᐋᔩᑉ ᓄᐃᑕᓂᖓᓂᒃ ᐊᑦᔨᒌᖕᖏᑐᓂ ᐃᓄᐃᑦ ᑐᓴᕈᑎᑦᓴᔭᖏᓐᓂ ᐆᑦᑑᑎᒋᑦᓱᒋᒃ 
Twitter ᐊᒻᒪᓗ Instagram ᑕᑯᑎᑦᓯᒋᐊᖃᑦᑕᕈᒪᒧᑦ ᐊᑦᔨᒌᖕᖏᑐᓂᒃ ᑐᓴᐅᒪᒋᐊᓕᓐᓂᒃ. 

• ᑐᓴᐅᒪᐅᑎᓕᕆᕕᒻᒥ ᐱᓇᓱᐊᖃᑎᒌᑦ ᑲᔪᓯᑎᑦᓯᔪᑦ ᐱᓇᓱᐊᖃᑎᖃᕐᐸᓂᕐᒥᓂᒃ ᐊᓯᖏᓐᓂᒃ ᐱᓇᓱᕝᕕᓂᒃ 
ᐃᓕᒃᑰᑎᕐᑐᓂᒃ ᓄᐃᒋᐊᕐᓗᒋᑦ ᓈᒻᒪᑐᑦ ᐃᓄᓐᓂᒃ ᑐᓴᕐᑎᓯᒍᑎᑦᓴᔦᑦ ᐋᕐᕿᓯᒪᐅᑎᖏᓐᓂᒃ ᐱᕙᓪᓕᑎᒋᐊᕐᓗᒋᑦ 
ᐱᓇᓱᐊᕐᑕᖏᑦ. ᑕᒃᑯᐊ ᐃᓚᓖᑦ ᐅᑯᓂᖓ: 

• ᐱᕙᓪᓖᓯᒪᔪᒍᑦ ᐱᓇᓱᒐᑦᓭᑦ ᐅᒃᑯᐃᓂᖏᓐᓂᒃ ᐃᓚᒋᑦᓱᒋᑦ ᐱᓇᓱᑦᑎᓕᕆᕕᐅᑉ ᐱᓇᓱᑦᑎᖏᑦ. 
• ᐱᕙᓪᓖᒋᐊᕐᓂᖅ ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓴᓂᒃ ᐃᓚᒋᑦᓱᒍ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ 
ᐱᕙᓪᓕᐊᑎᑦᓯᓂᕐᓄᑦ ᐱᓇᓱᕝᕕᒃ 

• ᐱᕙᓪᓖᒋᐊᕐᓂᖅ ᑲᑎᕕᐅᑉ ᐳᓖᓯᖏᓐᓂᒃ; 
• ᑕᑯᔭᑦᓴᖑᕐᑎᓯᓂᖅ ᐱᓇᓱᐊᕈᓯᑕᒫᕐᓯᐅᑎᓂᒃ ᐃᒪᐅᑉ ᖁᐱᕐᕈᐊᕈᖃᕐᒪᖔᑦ ᖃᐅᔨᓴᕐᑕᐅᒍᑎᖏᓐᓂᒃ; 
• ᑕᑯᔭᑦᓴᖑᕐᑎᓯᓂᖅ ᐊᑭᑐᓂᕐᐸᐅᑎᑦᓯᒋᐊᕈᑎᓂᒃ ᐃᖏᕐᕋᐅᑎᓂᒃ ᖃᕆᑕᐅᔭᒃᑯᑦ ᑕᑯᑎᑦᓯᐅᑎᑎᒍᑦ 
ᐃᓚᒋᑦᓱᒍ ᐊᐅᓚᑦᓯᕕᒃ; 

• ᐱᕙᓪᓖᒋᐊᕐᓂᖅ ᐱᔪᓐᓇᖁᖓ ᐱᒋᐅᕐᓴᑎᑦᓯᓂᖓᓂᒃ ᐃᓱᐊᕐᓯᕕᒻᒥ; 
 
 

5. ᑫᐋᔩᑉ ᐊᑑᑎᑎᑕᖏᑦ ᐊᒻᒪᓗ ᐱᓇᓱᒐᖏᑦ: 
 

ᐊᒥᓱᑦ ᐊᑑᑎᑎᒐᑦᓭᑦ ᑲᔪᓯᑎᑕᐅᖃᑦᑕᓚᐅᕐᑐᑦ ᐊᒻᒪᓗ ᐱᓇᓱᒉᑦ ᐱᒋᐊᕐᑎᑕᐅᑦᓱᑎᒃ ᐱᓇᓱᕝᕕᒧᑦ ᑖᒃᑯᓇᓂ 
ᐱᖓᓱᓂ ᑕᕐᕿᓂ ᓅᕕᒻᐱᕆ 2020-ᒥᑦ ᕕᕗᐊᔨ 2021 ᐃᓱᐊᓄᑦ ᐅᑯᓂᖓ ᐃᓚᓖᑦ: 
• ᐱᔭᕇᓚᐅᔪᔪᒍᑦ ᐃᑯᐊᓪᓚᑎᑦᓯᑌᓕᓂᕐᓄᑦ ᐃᑉᐱᒍᓱᓕᕐᑎᓯᒋᐊᕐᓂᓂᒃ ᖁᕕᐊᓱᕝᕕᒥ ᐊᑐᓚᖓᔪᓂᒃ 

ᐱᓇᓱᐊᖃᑎᒋᑦᓱᒍ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒃ, ᐃᓚᖃᖃᑦᑕᓚᐅᔫᑦ ᓈᓚᐅᑎᒃᑯᑦ 
ᑐᓵᑎᑦᓯᓂᕐᓂᒃ, ᐊᑐᐊᕋᑦᓴᓂᒃ ᐊᒻᒪᓗ ᖃᕆᑕᐅᔭᒃᑯᑦ ᐊᓪᓚᑕᐅᔪᓂᒃ ᐱᓇᓱᑦᑎᓄᑦ. 

• ᐊᑦᔨᓕᐅᕆᖃᑦᑕᓚᐅᔪᔪᒍᑦ ᐊᒻᒪᓗ ᑭᖑᓪᓕᐹᒥ ᓇᓪᓕᑳᕐᑕᐅᑎᑦᓱᒋᑦ ᐊᑦᔨᖑᐊᑦ ᐃᓕᒪᔪᑦᓭᑦ ᓄᑖᓂ 
ᓄᓂᕚᑦ ᑐᓴᕐᑎᓯᐅᑎᖏᓐᓂ. 

• ᐱᓇᓱᐊᖃᑎᖃᓚᐅᔪᔪᒍᑦ ᑲᑎᕕᐅᑉ ᐳᓖᓯᖏᓐᓂᒃ ᓄᑖᒧᑦ ᓇᐸᑎᒐᑦᓴᒧᑦ ᑐᓴᕐᑎᓯᒋᐊᕈᑎᒧᑦ 
ᓄᓇᕕᒻᒥᐅᓂᒃ ᑲᑎᕕᐅᑉ ᐳᓖᓯᖏᑦᑕ ᓄᓇᓕᓐᓃᖃᑦᑕᓛᕐᓂᖏᓐᓂᒃ ᐃᑲᔪᕆᐊᕐᓯᒪᓗᑎᒃ ᓇᓗᓀᕐᑐᐃᓂᕐᓂᒃ 
ᐊᒻᒪᓗ ᖁᑎᐅᑎᓂᒃ ᐊᒻᒪᓗ ᐆᒪᔪᕐᓯᐅᑏᑦ ᓴᐳᒻᒥᔭᐅᓂᖏᓐᓄᑦ ᐱᓇᓱᒐᐅᑉ ᐃᓕᓐᓂᐊᑎᑦᓯᓂᕐᓂᒃ 
ᑲᔪᓯᑎᑦᓯᖃᑦᑕᓂᐊᓕᕐᓂᖏᓐᓂᒃ ᐱᒋᐊᑲᐱᓪᓗᑎᒃ. 

• ᐱᓇᓱᐊᖃᑎᖃᓚᐅᔪᔪᒍᑦ ᑕᒫᓃᒥᒃ ᓇᓗᓀᕐᓱᒋᑦ ᓄᓇᓕᓐᓂ ᑐᓴᕐᑕᐅᑎᑦᓯᒍᑎᑎᒍᑦ ᑲᔪᓯᑎᑕᐅᔪᑦᓴᓂᒃ 
ᑭᒡᒐᕐᑕᐅᔪᓂᒃ ᓇᑲᑕᐅᔨᐊᖃᕐᕖᑦ ᐅᓪᓗᖏᓐᓂᒃ, ᑕᑭᓕᒋᐊᕐᓱᒋᑦ ᓂᐅᕕᕐᑎᓂᒃ ᑭᒡᒐᑐᕐᕖᑦ ᐃᑲᐅᕐᓂᖏᑦ 
ᐊᒻᒪᓗ ᐊᑐᕐᑕᐅᓂᖓᓂᒃ ᓯᕙᓂᕐᕕᐅᑉ ᓈᓚᐅᑎᑎᒍᑦ ᐊᒻᒪᓗ Facebook-ᑯᑦ ᓄᐃᑕᑎᑦᓱᒋᑦ. 

• ᐊᑐᐃᓐᓇᕈᕐᑎᕆᓚᐅᔪᔪᒍᑦ ᐅᓕᕐᓀᓯᒍᑎᓂᒃ ᐅᖃᐅᓯᐅᑉ ᐊᓯᐊᒎᓕᕐᑎᑕᐅᔪᑦ ᐅᖃᐅᓯᕐᑕᖏᓐᓂᒃ 
ᑐᕌᖓᔪᓂᒃ OpenText-ᒧᑦ. 

• ᖃᐅᔨᓴᕆᐊᓯᓚᐅᔪᔪᒍᑦ ᑐᓴᐅᑏᑦ ᑭᖕᖒᒪᔭᖏᓐᓂᒃ ᓄᓇᓕᓕᒫᓂ. ᐱᓇᓱᐊᖃᑎᖃᓕᕐᑐᒍᑦ ᓄᓇᓕᓕᒫᓂ 
ᐊᒻᒪᓗ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᓄᑦ ᐱᓇᓱᕝᕕᒥᒃ ᓄᐃᑕᐅᒋᐊᖃᕐᓂᖓᓄᑦ ᑲᑎᒪᑦᓯᓂᐅᑉ 
ᓄᓇᓕᓕᒫᓂ ᐱᓇᓱᐊᖃᑕᐅᓲᓂᒃ ᑕᒪᒃᑯᐊ ᐱᑦᔪᑎᒋᓗᒋᑦ. 

ᑐᓴᐅᒪᐅᑎᓕᕆᓂᕐᓄᑦ ᐱᓇᓱᕝᕕᐅᑉ ᐱᓇᓱᑦᑎᖏᑦ  

 
 

ᕆᐊᓪ ᓭᑫᓐ rseguin@krg.ca ᑲᒪᔨᒻᒪᕆᒃ 

ᕕᒃᑐᐊᔨᐊ ᓰᒥᒑᖅ vsimigaq@krg.ca ᑐᒪᐅᒪᐅᑎᓕᕆᓂᕐᓂᒃ 
ᑲᔪᓯᑎᑦᓯᔨ 

ᔮᓐ ᐸᕐᓯᐊᓗ jbarcelo@krg.ca ᑐᓴᐅᒪᐅᑎᓕᕆᓂᕐᓂᒃ ᑲᒪᔨ 

ᔪᓕᐊᓐ ᕕᐅ-ᐱᑎᑦ jviau-petit@krg.ca ᑐᓴᐅᒪᐅᑎᓕᕆᓂᕐᓂᒃ ᑲᒪᔨ 

ᒫᑎᐅ ᐸᐱᓗᓐ-ᑕᕐᕗ mpdarveau@krg.ca ᐃᓄᐃᑦ ᑐᓴᕋᑦᓴᖏᓐᓂᒃ 
ᑲᒪᔨ 

ᐊᓂᔅ ᐊᐸᔅ 
 
 
ᐃᓄᑦᑕᖃᖕᖏᑐᖅ 

ahabbash@krg.ca ᖃᕆᑕᐅᔭᒃᑯᑦ 
ᓄᐃᑕᑎᑕᐅᔪᓂᒃ ᑲᒪᔨ 

 
ᑐᓴᐅᒪᐅᑎᓕᕆᓂᕐᓂᒃ ᑲᒪᔨ 

ᐃᓄᑦᑕᖃᖕᖏᑐᖅ   ᐅᖃᐅᓯᐅᑉ ᐊᓯᐊᒎᓕᕐᑎᕆᔨ 

